
V E N D I M

PER MIRATIMIN E PËRMBAJTJES SË MATERIALEVE AUDIOVIZIVE

QË DO TË PËRDOREN PËR EDUKIMIN ZGJEDHOR TË SHTETASVE PËR ZGJEDHJET PËR KUVENDIN TË DATËS 25.06.2017
Komisioni Qendror i Zgjedhjeve, në mbledhjen e tij të datës 28.05.2017, me pjesëmarrjen e:
Klement
ZGURI -

Kryetar

Hysen

OSMANAJ-

Zëvendëskryetar

Bledar

SKËNDERI-

Anëtar

Denar   
BIBA- 

Anëtar
Edlira

JORGAQI-

Anëtare

Gëzim

VELESHNJA-

Anëtar 
Vera

SHTJEFNI-

Anëtare

shqyrtoi çështjen me:

OBJEKT:
Miratimin e përmbajtjes së materialeve audiovizive që do të përdoren për edukimin zgjedhor të shtetasve për Zgjedhjet për Kuvendin, të datës 25 qershor2017.
BAZA LIGJORE: 
Neni 23 pika 1, germa “a”, i ligjit nr. 10019, datë 29.12.2008 “Kodi Zgjedhor i Republikës së Shqipërisë, i ndryshuar. 

Komisioni Qendror i Zgjedhjeve pasi shqyrtoi dokumentacionin e paraqitur, dhe dëgjoi diskutimet e të pranishmëve,  

V Ë R E N

Komisioni Qendror i Zgjedhjeve, në zbatim të kompetencës së tij, përcaktuar në nenin 21, pika 9, të Kodit Zgjedhor, me vendimin nr. 22, datë 01.2017, ka miratuar “Strategjinë për edukimin zgjedhor të shtetasve për zgjedhjet për Kuvend 2017”. 

Spotet televizive dhe spotet radiofonike, janë mjetet kryesore për realizimin e projekteve edukuese zgjedhore, të përgjithshme që adresojnë të gjithë zgjedhësit, si edhe të projekteve  për grupime shoqërore me nevoja specifike, me qëllim edukimin, informimin, sensibilizimin e zgjedhësve shqiptarë për pjesëmarrje në votim, informimin për të drejtat dhe detyrat e zgjedhësve në procesin zgjedhor, si dhe për veprimet joligjore që cënojnë zgjedhjet e lira dhe demokratike.   

Përmbajtja e spoteve televizivë dhe spoteve radiofonikë, realizon transmetimin ei mesazheve sipas përcaktimeve në Strategji, në funksion të realizimit të objektivave për edukimin zgjedhor të shtetasve për zgjedhjet për Kuvendin 2017. Spotet televizive janë të përshtatur me gjuhën e shenjave, për të siguruar kuptueshmërinë e përmbajtjes së tyre edhe nga zgjedhësit që nuk dëgjojnë. 

Përmes përfshirjes në këto spote përmbajtjes së dispozitave të Kodit Penal për vepra penale që që cënojnë votën e lirë dhe demokratike dhe forcën ndëshkuese të ligjit për to, si dokumentimi i mënyrës së votimit apo përdorimi i dokumentit të identitetit në mënyrë të paligjshme nga zgjedhësi, është synuar informimi dhe rritja e ndërgjegjësimit të zgjedhësve. 

Vendimi i KQZ nr. 22, datë   01.2017 “Për miratimin e strategjisë së edukimit zgjedhor të shtetasve për zgjedhjet për Kuvendin 2017”, përcakton në pikën 3 të tij se përmbajtja e spoteve televizive dhe radiofonike, do të miratohet nga KQZ.

PËR KËTO ARSYE
Komisioni Qendror i Zgjedhjeve, mbështetur në nenin 23 pika 1, germa “a”, nenin 21, pika 9, të ligjit nr. 10019, datë 29.12.2008 “Kodi Zgjedhor i Republikës së Shqipërisë, i ndryshuar,
V E N D O S I:
1. Miratimin e përmbajtjes së spoteve televizive dhe spoteve radiofonike për edukimin zgjedhor të shtetasve për zgjedhjet për Kuvendin të datës 25 qershor 2017, sipas materialit të paraqitur.

2. Ky vendim hyn në fuqi menjëherë.

